
KICHIK BIZNЕSNI RIVOJLANTIRISHDA  INVESTITSIYALARDAN 

 FOYDALANISH SAMARADORLIGINI OSHIRISH 

 

ПОВЫШЕНИЕ ЭФФЕКТИВНОСТИ ИСПОЛЬЗОВАНИЯ ИНВЕСТИЦИЙ В 

РАЗВИТИИ МАЛОГО БИЗНЕСА 

 

INCREASING THE EFFICIENCY OF INVESTMENT USE IN SMALL BUSINESS 

DEVELOPMENT 

 

Numonjonova Nargiza Ashuraliyevna 

Andijon davlat texnika instituti o‘qituvchisi 

 

Annotatsiya 
Ushbu maqolada mamlakatimizda, jumladan, Andijon viloyatida kichik biznesda 

investitsiyalardan foydalanish samaradorligi hamda   ularni rivojlanish tendensiyalari oʻrganilib tahlil 

qilingan. Oʻzbekiston Respublikasi va Andijon viloyati boʻyicha asosiy kapitalga yoʻnaltirilgan 

investitsiyalarning kichik biznesdagi ulushi solishtirma tahlil qilingan hamda investitsiya me’yorlari 

aniqlangan. Unga koʻra Andijon viloyatida kichik biznesda investitsiyalardan foydalanish 

samaradorligini oshirish yuzasidan ilmiy taklif va amaliy tavsiyalar ishlab chiqilgan. 

Kalit soʻzlar: kichik biznes, investitsiyalar, iqtisodiy oʻsish, investitsiya salohiyati, investitsion 

faoliyat, iqtisodiy barqarorlik, investitsiya me’yori, investitsiya samaradorligi. 

 

В данной статье анализируется эффективность использования инвестиций в малом 

бизнесе нашей страны, в том числе в Андижанской области, и тенденции их развития. 

Проведен сравнительный анализ доли основных средств, вложенных в малый бизнес в 

Республике Узбекистан и Андижанской области, и определены инвестиционные стандарты. 

На основе полученных данных разработаны научные предложения и практические 

рекомендации по повышению эффективности использования инвестиций в малом бизнесе 

Андижанской области. 

Ключевые слова: малый бизнес, инвестиции, экономический рост, инвестиционный 

потенциал, инвестиционная активность, экономическая стабильность, инвестиционный 

стандарт, эффективность инвестиций. 

 

This article analyzes the effectiveness of investments in small businesses in our country, 

including in the Andijan region, and their development trends. A comparative analysis of the share 

of fixed assets invested in small businesses in the Republic of Uzbekistan and the Andijan region is 

conducted, and investment standards are identified. Based on the data obtained, scientific proposals 

and practical recommendations for improving the effectiveness of investments in small businesses in 

the Andijan region are developed. 

Keywords: small business, investment, economic growth, investment potential, investment 

activity, economic stability, investment standard, investment efficiency. 

 

Bugungi kunda, mamlakatda kichik biznesda investitsiyalardan foydalanish samaradorligini 

oshirishni zamonaviy yondashuvlar asosida takomillashtirishga katta ahamiyat berilmoqda. Kichik 

biznes korxonalari faoliyatida investitsiyalardan samarali foydalanishda eng avvalo mazkur sektorga 

jalb etilgan investitsiyalar tarkibini takomillashtirish zarur. Zero, investitsiya resurslaridan samarali 

foydalanish ular tarkibiy tuzilmasining holatiga bogʻliq. Agar investitsiyalarning tarkibiy tuzilmasi 

bozor mexanizmi talablari taʼsiri ostida, optimal tarzda shakllantirilsa, u holda investitsiyalardan 

foydalanish ham samarali boʻladi.  

Shu oʻrinda Oʻzbekiston Respublikasi Prezidenti Sh.M.Mirziyoyev: “Jahon tajribasi shuni 

koʻrsatadiki, qaysi davlat faol investitsiya siyosatini yuritgan boʻlsa, oʻz iqtisodiyotining barqaror 

oʻsishiga erishgan. Shu sababli ham investitsiya – bu iqtisodiyot drayveri, oʻzbekcha aytganda, 

iqtisodiyotning yuragi, desak, mubolagʻa boʻlmaydi. Biz faqat investitsiyalarni faol jalb qilish, yangi 

ishlab chiqarish quvvatlarini ishga tushirish hisobidan iqtisodiyotimizni jadal rivojlantirishga 

erishamiz” deya taʼkidlagan [1]. 

Shu nuqtai nazardan, kichik biznes sohasida ham investitsiyaga boʻlgan talab, investitsiyaga 

yo‘naltiriladigan mablagʻlarning yetishmasligi investitsiya resurslaridan samarali foydalanishni 

taqozo etadi. Chunki qoʻyilgan kapital mablagʻidan samarali foydalanish natijasida koʻproq foyda 

olish imoniyatidan kengroq foydalanish maqsadga muvofiqdir.  

 Shu oʻrinda, Andijon viloyatda kichik biznesda asosiy kapitalga yoʻnaltirilgan investitsiyalar 

ulushi, mamlakat miqyosidagi yoʻnaltirilgan investitsiyalar ulushiga nisbatan koʻrib chiqsak.  

1-jadval 

O‘zbekiston Respublikasida hamda Andijon viloyati boʻyicha kichik biznesda asosiy 

kapitalga yoʻnaltirilgan investitsiyalar ulushi 

Manba: stat.uz 

1-jadval maʼlumotlariga ko‘ra Andijon viloyati Respublikamizda yoʻnaltirilgan investitsiyalar 

ulushiga nisbatan yuqori koʻrsatkichlarga ega ekanligini koʻrib turibmiz. Bu yerda koʻrsatkichlar jami 

investitsiyalarga nisbatan kichik biznesdagi ulushi sifatida namoyon boʻlmoqda. Shu oʻrinda Andijon 

viloyatida kichik biznesga yoʻnaltirilgan investitsiyalar ulushining Oʻzbekiston Respublikasi  

boʻyicha kichik biznesga yoʻnaltirilgan investitsiyalar ulushidan yuqoriligini viloyatda yirik biznesga 

nisbatan kichik biznesning rivojlanish tendensiyasi yuqoriligi bilan izohlashimiz mumkin 

Mamlakatimizda 2025-yil kichik tadbirkorlik subyektlari tomonidan asosiy kapitalga 

oʻzlashtirilgan investitsiyalar hajmi 362 910,0 mlrd soʻmni yoki umumiy hajmidagi ulushi 61,4 % ni 

tashkil etdi. Oʻsish surʻati 2024-yilning mos davriga nisbatan 129,9 foizni tashkil qildi. Andijon 

viloyatida esa 2025-yil kichik tadbirkorlik subyektlari tomonidan asosiy kapitalga oʻzlashtirilgan 

investitsiyalar hajmi 20 011,0 mlrd soʻmni yoki umumiy hajmidagi ulushi 81,5 % ni tashkil etdi. 

Oʻsish surʼati 2024- yilga nisbatan 129,4 % ni tashkil qildi [3]. 

Kichik biznes sohasida investitsiyalardan foydalanish samaradorligi tahlilida keng 

qoʻllaniladigan investitsiya meʼyori koʻrsatkichi ham aynan asosiy kapitalga yoʻnaltirilgan 

investitsiyalarning YaIM (YaHM) nisbati bilan aniqlanadi. Shu oʻrinda, Oʻzbekiston Respublikasi 

hamda Andijon viloyati boʻyicha 2018-2025-yillar davomida kichik biznes sohasida investitsiyalash 

meʼyorini quyidagi formula yordamida aniqlaymiz: 

 𝐼𝑀𝑘𝑏=
𝐼𝑡
𝑘𝑏

𝑌𝑎𝐼𝑀(𝑌𝑎𝐻𝑀)𝑡
𝑘𝑏 *100%                    

Bu yerda, 𝐼𝑀𝑘𝑏 − kichik biznesda investitsiya meʼyori; 

𝐼𝑡
𝑘𝑏 −i-hududda, t-davrda kichik biznesda asosiy kapitalga yoʻnaltirilgan investitsiyalar hajmi, 

soʻm; 

𝑌𝑎𝐼𝑀(𝑌𝑎𝐻𝑀)𝑡
𝑘𝑏 −i-hududda, t-davrda YaIM (YaHM) ning kichik biznesdagi hajmi, soʻmda. 

 

№ 

Yillar O‘zbekiston Respublikasida 

kichik biznesda asosiy kapitalga 

yoʻnaltirilgan investitsiyalar 

ulushi (foizda) 

Andijon viloyatida kichik 

biznesda asosiy kapitalga 

yoʻnaltirilgan investitsiyalar 

ulushi (foizda) 

1 2018 38,0 53,8 

2 2019 44,3 67,3 

3 2020 46,0 63,5 

4 2021 45,6 54,8 

5 2022 47,9 59,0 

6 2023 51,4 72,0 

7 2024 51,8 74,1 

8 2025 61,4 81,5 

2-jadval maʼlumotlariga koʻra Oʻzbekiston Respublikasida kichik biznes sohasidagi asosiy 

kapitalga yoʻnaltirilgan investitsiyalar meʼyori Andijon viloyati boʻyicha kichik biznesga 

yoʻnaltirilgan investitsiyalar meʼyoriga nisbatan yuqori ekanligini koʻrib turibmiz. Tadqiqot olib 

borilayotgan 2018-2025-yillarda Oʻzbekiston Respublikasi boʻyicha oʻrtacha investitsiya meʼyori 

25,1 foizni, Andijon viloyatida bu koʻrsatkich 20,1 foizni tashkil etmoqda. 

 

2-jadval 

O‘zbekiston Respublikasida hamda Andijon viloyati boʻyicha kichik biznesda 

investitsiya meʼyori (foizda) 

№ Yillar Oʻzbekiston Respublikasida 

kichik biznesda oʻrtacha 

investitsiya meʼyori (foizda) 

Andijon viloyatida kichik 

biznesda oʻrtacha investitsiya 

meʼyori (foizda) 

1 2018 18,0 13,8 

2 2019 29,4 23,5 

3 2020 29,1 21,5 

4 2021 27,3 20,1 

5 2022 27,6 21,6 

6 2023 33,1 29,0 

7 2024 32,4 29,8 

8 2025 33,2 30,1 

 oʻrtacha 

investitsiya 

meʼyori 

25,1 20,1 

Manba: stat.uz 

 

Andijon viloyatida 2019-yildan boshlab, kichik biznes sohasida investitsiya meʼyori, tadqiqot 

davridagi oʻrtacha investitsiya meʼyoridan yuqori boʻlganligini koʻrishimiz mumkin. Bunga koʻra 

viloyatda ushbu davrlarda boshqa yillarga nisbatan koʻproq investitsiya resurslari jalb qilinganligi 

sababli, investitsion faollik darajasi yuqori boʻlgan deb izohlashimiz mumkin. 

Yuqoridagilardan kelib chiqqan holda mamlakatimiz iqtisodiyotida investitsiyalarning 

oʻzlashtirilishini samaradorligini oshirishda investitsion muhit bilan bogʻliq moliyaviy masalalarni 

va investitsiya faoliyatini moliyalashtirishdagi muammolar tizimli tartibda hal etib borilmoqda. 

Investitsion faoliyat strategiyasining uzoq davr uchun amal qilishi, investitsion resurslarning 

umumiyligi, tarmoq va korxona doirasida investitsiyalarni joylashtirishning davlat hokimiyati 

organlari tomonidan foydalaniladigan taʼsir yetuvchi usullar, vositalar va taʼsir kuchlariga qarab 

oʻzgarib boradi. U jarayonning tarkibiy yoʻnalishi quyidagi elementlarni oʻz ichiga oladi [2]: 

— investitsion faoliyat strategiyasining taktik va strategik boshqaruv mezonlariga muvofiqligi; 

— investitsion faoliyat boshqaruv omillarining maqsadga erishish uchun amalga oshiriladigan 

turli elementlar oʻrtasidagi oʻzaro bogʻliq;  

- menejment resurslari, tanlangan boshqaruv uslubi qoʻllanilgan va maqsadga erishilgan holda 

foydalaniladigan moddiy, texnik, moliyaviy, ijtimoiy, institutsional va boshqa manbalar.  

Mamlakatimizda iqtisodiy rivojlanishida va makroiqtisodiy barqarorlikni taʼminlashda puxta 

oʻylangan investitsiya siyosatini muhim ahamiyat kasb etadi. Zero, investitsiyalar iqtisodiyot 

taraqqiyotning muhim omili sifatida ishlab chiqarishni modernizatsiyalar, texnik va texnologik 

yangilanishlar va innovatsiyalarni ragʻbatlantirish, yangi ish oʻrinlarini yaratish hamda korxonalar 

daromadini oshirishni taʼminlaydi. Shu oʻrinda investitsiya oqimlarini muntazam oshirib borishga 

qaratilgan investitsiya siyosatini yuritilayotganligini ushbu koʻrsatkichlarda koʻrishimiz mumkin.  

Mamlakatimizda kichik tadbirkorlik subyektlari tomonidan asosiy kapitalga kiritilgan 

investitsiya hajmi 2023-yilda 42,1 trln so‘m, 2024-yilda 55,6 trln so‘m, 2025-yilda esa 69,8 trln 

so‘mni tashkil qilgan. 2026-yil yanvar-mart oylarida kichik tadbirkorlik subyektlari tomonidan asosiy 

kapitalga oʻzlashtirilgan investitsiyalar hajmi 105 105,1 mlrd soʻmni yoki umumiy hajmidagi ulushi 

67,2 % ni tashkil etdi. Oʻsish surʻati 2025-yilning mos davriga nisbatan 146,9 % ni tashkil qildi. 

Soʻnggi besh yildagi asosiy kapitalga investitsiyalar deyarli 2,9 barobarga koʻpaydi, shuningdek, 

2025-yil yanvar-mart oylarida 2024 yilning yanvar-mart oylariga nisbatan 15,9 trln soʻmga koʻp 

investitsiyalar oʻzlashtirildi [3]. 

Kichik biznes sohasiga yoʻnaltirilayotgan investitsiyalar hajmining ortishi, oʻz navbatida 

sohada ishlab chiqarish hajmining ortishiga va aholi bandligini taʼminlashga, uning barqaror 

rivojlanishi hamda tarkibiy oʻzgarishlarning jadallashuviga sabab boʻladi. Buning pirovard natijasi 

mamlakatda iqtisodiy oʻsishni taʼminlaydi. 

Xulosa oʻrnida shuni aytishimiz mumkinki, mintaqalarda iqtisodiyot va sanoat tarmoqlarini 

rivojlantirishda bir qator omillarni hisobga olish zarur. Shuningdek,  ijtimoiy-iqtisodiy  rivojlanishda 

innovatsiyalarning  rolini  oshiruvchi  va  oʻsishning  aksariyat  anʼanaviy  omillari taʼsirini  

kamaytiruvchi  texnologik oʻzgarishlarning  yangi  toʻlqini  kutilmoqda. Soʻnggi  avlod  

texnologiyalarini rivojlantirishda  orqada  qolish  mintaqalar iqtisodiy raqobatdoshligini pasaytirishi 

mumkin.  

Bundan tashqari, kichik biznesga ham xorijiy investitsiyalarni jalb qilishni kuchaytirish va 

ulardan samarali foydalanish tizimini takomillashtirishga alohida eʼtibor qaratish hamda  quyidagi 

vazifalarning amalga oshirish lozim:  

- investorlarning qoʻshilmalarini davlat tomonidan himoyalashni takomillashtirish hamda  

sugʻurtalash, hududlarda xorijiy investitsiyalarni jalb qilishning mavjud shart-sharoitlari va 

imkoniyatlarini baholashga yoʻnaltirilgan dasturiy platformalarni ishlab chiqish; 

- hududlarga investitsiyalarni jalb etish va ularni oʻzlashtirishda soliq imtiyozlarini 

takomillashtirish, hududda qolayotgan soliq tushumlari ulushini oʻsishida keng imtiyozlar berish 

boʻyicha normativ bazani takomillashtirish;  

- xorijiy investitsiyalarni sanoat tarmoqlarining ichki tarkibini qayta-koʻrib chiqish, sanoat 

mahsulotlarini ishlab chiqarish hamda innovatsion texnologiyalarini joriy etish va boshqalar. 

